
A N N O TAT S I YA Olib borilgan tadqiqotlarda ilk bor oziqlantirishning samarali texnologiyalaridan foydalanib,
qizil cho‘l zotiga mansub bo‘lgan sigirlarning sut mahsuldorligini oshirishda hamda ularning avlodlarini
parvarishlashda mahalliy va biologik faol qo‘shimcha va ideal ozuqalardan foydalanib, intensiv o‘stirib, ulardan
yuqori mahsulot olish bo‘yicha izlanishlar olib borildi, hamda fermer xo‘jaliklari sharoitida naslchilik-seleksiya
ishlarini kuchaytirish muhim ilmiy-amaliy ahamiyatga ega ekanligini ko‘rsatdi.

KA L I T  S O ‘ Z L A R Sigir, buzoq, mahsudorlik, qizil cho‘l, sut, mahsulot, ozuqa, poda.

A B S T R A C T The present study investigated the use of effective feeding technologies to increase milk productivity
in cows of the Red Steppe breed and to improve the rearing of their offspring. Particular attention was paid to
the use of locally available feed additives, biologically active supplements, and balanced feed formulations to
promote intensive growth and achieve high productivity in young cattle. The findings demonstrated that
strengthening breeding and selection practices under farm conditions is of significant scientific and practical
importance.

K E Y WO R D S Cow, calf, productivity, Red Steppe breed, milk, production, feed, herd.

АННОТАЦИЯ В проведённых исследованиях впервые были изучены эффективные технологии кормления,
направленные на повышение молочной продуктивности коров красной степной породы и
совершенствование выращивания их потомства. Особое внимание уделялось использованию местных
кормовых добавок, биологически активных добавок и полноценных кормовых рационов для обеспечения
интенсивного роста молодняка крупного рогатого скота и получения от него высокой
продуктивности. Результаты исследований показали, что усиление племенной и селекционной работы
в условиях фермерских хозяйств имеет важное научное и практическое значение.

КЛЮЧЕВЫЕ  СЛОВА Корова, телёнок, продуктивность, красная степная порода, молоко, продукция,
корм, стадо.

Respublikamiz aholisining oziq-ovqat mahsulotlariga oshib borayotgan ehtiyojini
qondirish chorvachilikni yanada rivojlantirishni taqozo etadi. Bu esa o‘z navbatida chorva

mollarining nasl, mahsuldorlik, pushtdorlik va boshqa seleksiya belgilarini takomillashtirish
soha oldida turgan muhim vazifalardan biri ekanligidan dalolat beradi. Ilmiy-tajribalar
Qashqadaryo viloyatining Kasbi tumanidagi “Yurt rizqi-naslchilik” MCHJning
qoramolchilikka ixtisoslashgan fermasida bajariladi. Tajriba uchun qizil cho‘l zotli yuqori
laktatsiyadagi (n=40) sigirlar va ularning avlodlarida olib borilmoqda. Bajarilishi
rejalashtirilayotgan mavzu chorvachilikni rivojlantirish yechimiga bag‘ishlangan bo‘lib, Ilk
bor oziqlantirishning samarali texnologiyasidan foydalanib, qizil cho‘l zotiga mansub
bo‘lgan sigirlarning sut mahsuldorligini oshirishda hamda ularning avlodlarini
parvarishlashda mahalliy va biologik faol qo‘shimcha “vilofoss” va “ideal ozuqa” lardan
foydalanib, intensiv o‘stirib, ulardan yuqori mahsulot olish bo‘yicha izlanishlar olib
borilmoqda. Tajriba olib borilayotgan xo‘jalikda tajriba guruhlari shakllantirilib, qizil cho‘l
zotli sigirlarning tirik vazni, eksterer ko‘rsatkichlari aniqlandi. Tajribadagi sigirlar yuqori
sifatli mahalliy va xorijiy ozuqalar bilan oziqlantirilmoqda. Bu esa ulardan yuqori sut
mahsulotlarini olishga imkoniyat yaratadi. Tadqiqotlarning amalga oshirish jarayonida
qoramollarning to‘laqiymatli oziqlantirish bo‘yicha samarali texnologiya ishlab chiqishga
asos yaratilmoqda. Tajribadagi qoramollarning quyidagi asosiy seleksiya belgilari aniqlanadi,
tajribadagi qoramollarning nasli, kelib chiqishi bo‘yicha naslchilik hujjatlari asosida
aniqlandi. Tajribadagi qoramollarning ekstererini ya’ni, 7 ta tana o‘lchamini: yag‘rin
balandligi, ko‘krak eni, ko‘krak aylanasi, orqa do‘ng suyak eni, tanasining qiya uzunligi,
ko‘krak chuqurligi va poycha aylanasini o‘lchash va ular asosida tana indekslarini hisoblab
chiqish orqali aniqlandi. Tajriba o‘tkazish uchun qizil cho‘l zotli sigirlarning 4 ta guruh
(n=40) avlodlarini xo‘jalik foydali belgilari o‘rganilmoqda. Ilmiy-tadqiqotlar natijasida tajriba
guruhlaridagi sigirlarning sut mahsuldorlik hamda boshqa xo‘jalik foydali belgilari bo‘yicha
qizil cho‘l zotli qoramollarning zot andozasi talablaridan 10-15 % ga yuqori bo‘lgan
sermahsul sigirlar podasi yaratildi. Ilk bor oziqlantirishning samarali texnologiyasidan
foydalanib, qizil cho‘l zotiga mansub bo‘lgan sigirlarning sut mahsuldorligini oshirishda
hamda ularning avlodlarini parvarishlashda mahalliy va biologik faol qo‘shimcha “vilofoss”
va “ideal ozuqa” lardan foydalanib, intensiv o‘stirib, ulardan yuqori mahsulot olish bo‘yicha
izlanishlar olib borildi. Tajribadagi sigirlardan olingan avlodlarini intensiv o‘stirishning
samarali usuli ishlab chiqildi hamda yuqori mahsuldorlikka ega qizil cho‘l zotli podani
to‘ldiruvchi yosh mollarning guruhlari shakllantirildi. Bunda yosh mollar optimal darajada
zaruriy vitaminlar, minerallar va mikroelementlar bilan ta’minlandi, bu energiya
almashinuvi tizimini yaxshilaydi, yosh mollar sog‘ligi mustahkamlanib, ozuqaviy moddalar
yetishmovchiligini bartaraf etdi hamda yosh mollarni o‘sish va rivojlanishini yuqori darajada
oshirdi. Bu esa ulardan yuqori sut mahsulotlarini olishga imkoniyat yaratadi. Tajribadagi
qizil cho‘l zotli sigirlarninig laktatsiyadagi sut mahsuldorligi podaga nisbatan 13-15 % ga
oshirishga erishildi. Tajriba guruhlaridagi sigirlardan olingan avlodlariga yaxshi asrash va
oziqlantirish sharoitlarini yaratish orqali o‘sish va rivojlanish ko‘rsatkichlari yaxshilandi.
Bunda tajriba guruhlaridagi yosh mollarning tirik vazni, tengqurlariga nisbatan 10-12% ga
oshirildi. Tadqiqotlarning amalga oshirish jarayonida qoramollarning to‘laqiymatli
oziqlantirish bo‘yicha samarali texnologiya ishlab chiqishga asos yaratildi. Tajribadagi qizil
cho‘l zotli yosh mollarning tana o‘lchamlari va tirik vazni hamda tana indekslarini hisoblab
chiqish maqsadga muvofiq. Tadqiqotlar natijalaridan ko‘rinib turibdiki, Respublikamizning
issiq iqlim sharoitida urchitilayotgan qizil cho‘l zotli qoramollar avlodlari sut yo‘nalishdagi

xiliga mansub ekanligidan dalolat beradi. Tadqiqotlardan olingan natijalar, “Yurt rizqi-
naslchilik” MCHJning qoramolchilik fermasida, qizil cho‘l zotli qoramollar avlodlarining
mahsuldorligini oshirish usulini joriy etishni keng targ‘ib qilish maqsadida janubiy
hududlardagi qoramolchilikka ixtisoslashgan fermer xo‘jaliklarining qizil cho‘l zotli
qoramollar urchitilayotgan naslchilik fermalarida joriy etilmoqda. Tadqiqotlardan olingan
ma’lumotlar ko‘rsatishicha, tajriba guruhlaridagi sigirlardan olingan avlodlarining eksteryer
ko‘rsatkichlarini aniqlash ularni yuqori irsiy imkoniyatga ega ekanligidan dalolat beradi.
Tajriba guruhlaridagi sigirlardan yuqori nasl qiymatiga ega sermahsuldor sigirlar podasini
joriy etish ishlab chiqarishda muhim ahamiyat kasb etadi. Olib borilgan ilmiy-tadqiqotlarda
qoramollarning bir tana o‘lchamini, ikkinchi bir tana o‘lchamiga nisbatan foizdagi ifodasini
hisoblab chiqish yo‘li bilan tana indekslari hisoblab chiqildi. Ma’lumki, qishloq xo‘jalik
hayvonlarining tana o‘lchamlari bo‘yicha ularga to‘liq tavsif berib bo‘lmaydi. Shuning uchun,
biz amaliyotda ko‘p qo‘llaniladigan tana tuzilish indeksini hisoblab chiqib o‘rgandik. Indeks
– bu bir tana o‘lchamini ikkinchi bir tana o‘lchamiga bo‘lgan nisbatini foizda ifodalanishidir.
Tadqiqotlardan olingan ma’lumotlardan ko‘rinib turibdiki, tajriba guruhlaridagi sigirlardan
olingan barcha guruhlardagi yosh mollarning tana indekslarini taqqoslash natijasida ma’lum
o‘zgarishlar, ya’ni farqlar ko‘zga tashlangan bo‘lsada, ular mutanosib tana tuzilishga ega
bo‘ldilar. Bu esa, zotli qoramollar avlodlarining xo‘jalik foydali belgilarini takomillashtirish
va yuqori mahsuldor podalarini yaratish maqsadga muvofiq ekanligini ko‘rsatdi.
Zootexniyada yosh mollarning o‘sish va rivojlanishiga baho berishda kunlik, mutlaq va nisbiy
o‘sish ko‘rsatkichlari ham muhim ahamiyatga ega. Tadqiqotlarda olingan ma’lumotlar,
tajriba guruhlaridagi sigirlar mahsuldorligi hamda ulardan olingan avlodlarining o‘sish va
rivojlanishi bo‘yicha yuqori irsiy imkoniyatga ega ekanligidan dalolat beradi. Kelgusida
ushbu guruhlardagi sigirlardan yuqori nasl qiymatiga ega podani to‘ldiruvchi yosh
buzoqlarni olish maqsadida mollarning tana tuzilishini hisobga olgan holda juftlash ishlari
tashkil etildi. Qoramollarni bunday juftlash natijasida olinayotgan podani to‘ldiruvchi yosh
mollarni maqsadga muvofiq o‘stirish tashkil etilib borilmoqda. Olib borilgan tadqiqotlarda
issiq iqlim sharoitida oziqlantirishning samarali texnologiyalar asosida tajribadagi sigirlarga
mahalliy ozuqalarni, biologik faol qo‘shimchalar bilan aralashma holda berish tavsiya etiladi.
Tajribalar natijasida ilk bor oziqlantirishning samarali texnologiyalaridan foydalanib, qizil
cho‘l zotiga mansub bo‘lgan sigirlarning sut mahsuldorligini oshirishda hamda ularning
seleksiya-naslchilik ishlarini yaxshilashni amaliyotda joriy etish taklif etiladi.

